
Myumajtskpu Neky Di'ibu
Paablu Tyuknigajxtu Ja
Korintu Ja'ayuty

1 ¥j Paableu. Dios tsyojkungyujxm
xy'apostulu'dtyuts ja Jesukristy, ja'a njuna'anum
ko tu xykyéxyuts. Ti'igys mut ja nmugu'uk'ajtum
Timotee nduknigaxtudsa tyade neky ja
mubujkputyjk di'ibe naymyujkudup ma ja Korintu
kajpn, es nidugekyu ja Diosu jya'ayuaty ma ja Akayu
nhax.

2 Wa'anu Dios Teety es ja Nindsun'ajtum Je-
sukrista mgunu'xudu es mmo'oyudu ja agujk'ajt
jotkujk'ajtun.

Paablu 'yayo'on

3 N'ok'awdajtum ja Dios, yu Nindsun'ajtum Je-
sukristu Tyeety. Yu'u du'un ja nDeety'ajtum di'ibu
myudajtypy ja pa"ayo'on es xyajjotkujk'ajtum pun
ti xyjajt xykyubajtum. 4 Dios xyajjotkujk'ajtum
ma tugekyu n'ayo'on'ajtum, es da'sn mbaat
udsajtumm nyajjotkujk'ajtum nandu'sn di'ibaty
ayoodup, es nmo'oysm nands'un ja jotkujk'ajtun
di'ibu Dios udsajtum tu Xymyo'oyam. > Mut ko
du'un nbu'ayo'om mudu Jesukristy, nandu'sn mut
yu'ugyujxmu Jesukristu n'axdjumus waans mujpu
jotkujk'ajtun. 6 Paaty pun uudsuty ayoodupts,
ja'a de'sn es miits xymyudatut ja jotkujk'ajtun
esu nitsokun; es pun ja Dios xyajjotkujk'ajtputs,
ja'a du'sn es nandu'sn miits xyajjotkujk'ajtpudut
es du'un Xymyuddnudut mut ja ma'xtujkun

ja du'smbu ayo'on, éxtumts wuwudsuty ngu'ix
ngubaadudu. 7 Nmudajtypyuts ja tauy'ajtun, ko
éxtum m'ayowds tyam ti'igys éxtum uudsuty,
nands'un ja Dios nujx mmo'oyuds ja jotkujk'ajtun
éxtumts vudsuty Xymyo'oydyu.

8 Mugu'ugituty, ndsejpyuts es xyfijawudut
nu'snuts te n'ayoy ma ys Asyw fiax. Byeen
jyantsymysjwiin jyantsykyajaajuty tu n'ayoyuts,
ni nmujaats kyanakykye'ty esuts nmudanut, es
exte jundnuts ko Kyajts nbudsémut mududsu
njiky'ajtun. 9 Nayjya'ajuts éxtum di'ibaty
yajtaydyunaamp mut ja o'ken. Peru tyaadu
du'un jyajty esuts nnijawuat wi'ixuts nbadunut
amumdu'uk jot ja Dios di'itbu yajjikypyejkypy
ja o'kputy, es Kkyajts n]una 'anut ko uj ku'um
nmumada'agupts ja ayo'on. 10 Didsudsu du'un
xy'agu'udujk xy'axajtujkp ma kudsu'ugubu o'kun
jajp'am, es ndukmu'awdajtypyuts ko yu's du'unuts
xy'akkuwa'ana'afl 11 ko miits xypyudékudut mut
ja mgajxtakun. Pun mayjya'ayuts xyhigajxtaagsy,
nande'sn mayjya'ay ja Dios tja'aygyuda'aktut
ja'agywjxm ko Didsuts ja muj may'ajtun tu
Xytyuuns.

Ti ko Paablu kya'ojtsy Korintu

12 Taa dun tu'uk di'ibuts xXymyeepy ja
jotkujk'ajtun, ja'a du'sn Kkodsa nwinma'ai
xymyi'inxe ko tuts n'ity tuda'aky es wa'ats
ya naxwiifi, es waanu ni'igs ma miidsuty.
Digsudsu du'un te xypyuduke mut ja tsyojkun
es njiky'atuduts du'un. Kyajts ta njiky'aty
mudu ja'ays wyijy'ajtun. 13 Tu nduknijayudu
jantsy yu'syw di'lbw mbaat Xxykyajxtut es

xyjaygyukudut. Es ndsejpyuts es xyjaygyukudut
yajxon, 14 du'un éxtum waanunum kujkuats miits
xyjaygyukudu. Ja'a tyaadu ko ma ja Xus ma
myina'ai ja Nindsun'ajtum Jesukrists, miits
nandu'sn mxonda'aktut mut wjtskywjxm, es uj
nxonda'aguduts nandus'un mut miitskyujxmuty.

15 Mut kots ndukmu'awdatu tyaadu, tudsu naty
n'oktuknibujtdkubu es nnujxa'afiuts jawyiin
ma miidsuty, es nmo'oya'ands ja xondakun ko
ngu'ixtu majtsk ok. 16 Du'unuts nduknibujtdku
ngu'ixa'ands kots nnujxa'ai Masedoriu, es Oknum
ngu'ixtut jatagok Kkots njumbitut Masedofiy,
es du'unuts miits mbaat xypyudékudu es
n'aknujxuduts Judeew. 17 ;Tii kyajts nduknibujtaku
yajxon kots njunafi nduna'afiudsa tyaadu? ¢O
mjundndup Xytyijy miidsuty ko uj ndukniwaabuts
éxtumu ja'ayuty di'tbu wuguyajt kajxkuyajtp?
18 Diosu du'un fija'ap ko uj kyajts n'uguyaty
ngajxkuyéty 19 Mut ko Jesukristw, Diosu
'yU'unk, ja'a jya'a di'ibu Silvans, Timotee esuts
4] ngajxwa'xtup, ma Jesukristu winu Xua winu
tiempu pyudsemy di'ibu oy es ni na'a di'ibu kyaj
'yoyuty. 20 Pes ma yw'un yajkuydyufi tugekyu
di'iba Dios wyandak. Paaty ko n'awdajtam ja Dios
njuna'ansem “wa'an du'unuty” mut yu'ugysjxXmu
Jesukristu. 21 Diosu du'un di'ibu udsajtum tu
xybyujtakum es tyam amumdu'uk jot n'ijtum
ti'igys mudu Kristu. 22 Tu Xy'ijxwua'smum, mut ko tu
tpuyjta'aky njodoty'ajtum ja Espiritu Santu éxtumu
Ijxwa'umun Ko tuy'ajtun di'ibu n'axajuya'anum.

23 Diosu du'un fija'ap wi'ixudse njot
nwinma'afi, es wa'ants yua's xytyukkumudoy

pun Kyajts ngajxy tuy'ajtun. Tyambaatnamts
nganejxy Korinta mut ko nga'ooja'andu es
ngayajjotmaydyuktukuya'andu. 24 Pes Kkyajts
4 nnujxa'aii es miits xywyindsun'attuduts
ma yu mmubuyjkenuty; ja'a due'sn  sitay
ndsejpyuts nbuduekuya'andua es xymyudattut ni'igu
jotkujk'ajtun esu xondakun, mut ko amumdu'uk
jot xymyubuktu yu Nindsun'ajtam.

2

1 Paadyuts uj njundn es kyaj jatugok ngu'ixtut
jotmaymyuut. 2 Mut ko pun wujts miits nbujtaktup
jotmaymyuut, ¢pénuts uj nujx xyajxonda'aky?,
puan kyaj miidsuty, di'ibuts tu nyajjotmay'ookts.
3 Paaty nduknigajxtu tadu neky mut ko kyajts
nnujxai ma miits es nyajjotmay'ooktut, miidsuty
di'ibuts xymyooydyup ja jotkujk'ajtun; mut
ko junanuts kots uj nxonda'aky, nidugékyuty
miidsuty nandu'sn mxonda'akta. 4 Kots miits
nduknigajxte tade neky, byeenudss naty
nnayjyawsty amaymysut jotmaymysut, eXtu
juuyuts. Kyaj nnija'ayudu es mjotmay'ooktut, ja'a
du'un es xyjawudut ko byeen jyantsymyujwiinuty
ja tsojkun di'ibuts nmudajtypy mut miidsuty.

Ma'xun di'ibw tw pyekytyun

> Ko nduknija' 'ayudu tadu ja'ay di'ibuts uj
Nugoo 0j Xyajmdy Xyajtajy, es waanu ni'iga
miidsuty mdugekya 0j mya]may myajtajuds,
6 kyajts ni'iga nnakytyaydyuna'afi. Tu byeen
yajtukkumuadoonu mut ko nidugekys miidsuty tu
Xy'uxtijta ma mnaymyukuds. 7 Di'ibu mbatudup es
Xytyundut, ja'a es xymya'xnut es xyajjotkujkudut,

ja'a ko pun n'ak'yajjotmay'o'kem, tsojk nujx
tkanakymyudufi ja Dios. 8 Paaty nmunu'xtaktu es
xytyuk'ixtut jatugoke mdsojkun di'ibu mmudajttup
mut yu's. 9 Es di'ibu nduknija'ayudu ma di'ibuts
ngajx ja neky, ja'a de'sn nnijawayaambyuts
pun mbadundup di'ibu o0j n'anwumudu. 10 Pun
mmuma'xtujktep  miidsadys  tyadw  ja'ay,
nme'xypyuts 4j nanda'un. ES pun nme'xypyuts tii,
pen jam ti yajma'xa'afi, miits m'oy'ajtungysjxm
ndufiuts du'un Jesukrista wyinduuy. 11 Du'un
ndu'unem  kudiibu xy'awindumbujkum  ja
mujku'ugopk Satands, ja'a ko byeen nnija'am
ja 'vaxuk winma'afi.

Paablu kyaj jyotkujk'dty jap Trous

12 N'awanudue nandus'un kots njajty ma Trous
kajpn esuts ngajxwa'xa'afi ja oybyus ayuk di'ibu
Jesukriste fimadyakypy, taa tu'uk kyuxe'ky
ja nduunguts madse Nindsun'ajtumu naty tu
dya''awa'atsy ja nnu's ndu'ujuts. 13 Peru n'aa
njotuts kyaj tpaty ja pyo'xtakn mut ko kyajts nbaty
ja nmugu'uk'ajtum Tite. Paadyusts oj jap ndsoofi es
0j nnejxy Masedofiu flaaxoty.

Kristukywjxm nmaddkum

14 Per yajja'aygyudakp ja Dios, di'ibuts du'ufium
nduk'oybyudseempy ti'igys mut ja Kristu, es
wutskyujxmuty ja Dios dyajnijawuty ja Kristu
jya'a, di'ibu du'sn éxtum tu'uk di'ibu muk
pa'akxu'kp es oymyaaty faspoju. 15 Du'un
uwudsuty éxtum ja pa'ak xu'kun di'ibu Jesukristu
tyukwinjejkypy ja Dios es 'yabojwa'xy, du'un
extu ma di'ibaty nitsoktup es extu ma nandu'un
di'ibaty tugooydyup. 16 Mudu di'ibaty tugooydyup,

du'un wudsuty éxtum di'ibu tok xu'kp; per mudu
di'ibaty nitsoktup, du'un uwudsuty éxtum tu'ugu
pa'ak xu'ken. ¢Es pénu du'un mada'agup es
ttinude tyade tuunk? 17 Oytyim maadyuts
nnejxy, ngajxwa'xypysts ja Diosu 'yayuk. Per
kyaj éxtum may 'yadu'utstu ttukganarattu éxtumu
ajuuy ado'kputy, amumdu'uk jot es ti'igys mut ja
Jesukristu ngajxwa'xyuts &j Dios windum.

3

Jembyu kajxy'dtypyw

1 Ko du'une  tyaade  nduknijayuds,
et mjundndubu du'sn Xytyijy esuts
nnayyajmsjpudsuma'aiuty ke'sma, o nigutikyu
du'an nya'ixaduts ja neky mats ja'ayuty xya'ity
kumay, o n'amdowdut miidsuty ja neky mats uj
xya'ittu kumay?, éxtum ttundu na'aguty. 2 Pes
miidsudys du'sun ku'sm éxtumu tadu nekyu
jaaybyéty ma yu njot nwinma'afiuts, ja neky
di'tbu mbaat tkajxy es dya"ayukwimbudsemy
oytyim pénuty. 3 Miidsudyu du'sun mya'ijxudup
ko m'ijttup éxtum tu'ugu neky di'ibu Kristu jyaay
ja'agywjxm di'ibuts nduun ma miidsuty. Tyadws
neky kyaj jya'ayuty mut ja tints, yu's jya'ayaty ma
m'aa mjotuty mut ja jiikypyu Diosu Jya'ajun.

4 Ndukmu'awdajtupts ja Dios Kristukyujxm
ko du'un m'ittu. > Mut ko uj, kyajts ti madakun
nmudaty esuts oynw'snun ti ndunueduts ja
Diosu tyuunk, Didsudse du'sn xXymyeepy ja

madakun esuts ndunut. 6 Pesu Didsudsu du'un
te Xymyo' oy ja muk'ajtan es nga]xwa 'Xyuts ma

nidugekyu ja'ayuty yu jembyu kajxy'atypyu. Kyaj

n'anwumudu ko koonum tkuydyundut ja ja'ayuaty
yu jaaybyétypys ana'amun, net fitso'oktut. Kom
kyaj ni pén mbaat tkuydyuf tyads ana'amun,
paaty xy'o'’kunwingajxuem nidugekyu, per yu Diosu
Jya'ajun Xxymyo'oyum ja jiky'ajtun.

7 Ja ana'amun di'ibs Moisés yajmooy es
yajkuxjaay tsaaga]xy, myiiii mut tu'ugs jajun,
eskyajja israelituja'ayuty mbaat t'ijxtu ja Moisesu
wyilin jysjp mut ko muk tye' Xy, Oy tadu jajun tamu
naty pyi'tstsondaknu waandty. ® Mut ko myiifi mut
ja muj'ajtune tade ana'amun di'ibu 'yawa'anup
ja o'kan ko kyaj yajkuydyuii, waanu ni'igs ja
muj'ajtun te myin ko ja Espiritu Santu ja jiky'ajtun
dyaky. 9 N'okjuna'anum ko muj'ajtun muut ja
ana'amun oj tyuil di'ibu ja o'ken 'yawa'anap ko
ngakuydyu'unsm, jwaanu ni' iga myj'ajten muut
ja jembyu kajxy'atypya ko xy' axa]um ja Dios es
oy nwu'umdu ja'a muut! 10 Ja muj'ajtun di'ibu
ta'x ma ja wyiin jywjp ja Moisés, ni ti tkatsooty
ko ndukmu'ijxkijxyem mut ja mywj'ajtune tyadu
jembyu kajxy'atypyu. 11 Es ja'a ko awaanup di'ibu
muj'ajtun muut ijty, (wi'ix waanu ni'ige muj'ajtan
tkamuddatut di'ibu wa'smp wine Xuu winu tiempu?

12 Ja'agysjxm ko nnija'amu tyaadu, paaty
ngajxwa'sem yajxon muk aa muk jot. 13 Kyaj
nnaywyitwinguwijtsam éxtumu Moisés
Naywyitwinguwijtsa Kkudiibu ja israelitu ja'ayuaty
t'ixtut ja jajun di'ibu yungup es di'ibu kyaj jyeky.
14 Per ja israelitu ja'ayuty myudajtte yu jyot
wyinma'aiaty kubi'its ku'ook, es tyambaat kyaj
tjaygyukude ko yu tadw jekyubu Kkajxy'atypyw
tu'unajxpu naty, du'un éxtum ja Moisesa wyiin

]ya]pu jyajun, mut ko du'un yu'sjuty 'yity éxtem ja
ja'ays winguwuunubun, di'iba ni ti tka'ixtu. I5Es
du'ufiumu du'un tyambaat kyajpyum tjaygyujkudu
ko tkajxtu ja Moisesu 'yana'amun. 16 Per yu
wyinwuun yajjuga'aktup ko tyi'igyudut mut ja
Jesukristu. 17 Ja Nindsun'ajtum, Ja'ajun yu's, es
ma 'yity ja Nindsun'ajtumu Jya'ajun, awa'atstum
ja ja'ay 'yitta. 18 Paaty di'ibaty nmudu'unum
ja Jesukristu, Kkyaj nwinguWHan ajtem, ni
ngamudajtum ja jot winma'aii kubi'its ku'ook,
du'un udsajtum éxtum ja ijxnu wa'atspu di'ibu
Nijajpy yajxOn ja mywyj'ajtune Nindsun'ajtum,
es nan mut yu'ugywjxmue tade mywj'ajtun yu
Nindsun'ajtumu  Jya'ajun  Xyajtugajts'adatsum
waans ni'igs pun wi'ix ja tiempu faxy.

4

1 Paaty ni na'ats ngatsipke'exy, mut ko Diosuts
tu xXytyuknipeky mut ja pya''ayo'onu tyadu tu-
unk. 2 Tuts n'uxtijy di'ibu yajtuump ayu'udsyw,
éxtumxyupts gj ti ndufi tsoydyu'un muut. Kya-
jts ¥ n'uxta'ay wi'ixudsue ja'ay nwin'sundut, es
kyajts uj nyajtugatsy ja Diosu 'yayuk; ja'a je'eyuts
#) Ngajxypy esu ja'ay tnijawudut ja tuy'ajtun, es
Dios wyinduuyuts du'un ndufi. 3 Es pun Kkyaj
yajnijaws ja oybyu ayuk di'ibu ngajxwa'xtuputs,
pun yu'utsy 'yity éxtumu ja'ay wyiin jysjp ko
Naywyingujuuxyuty, yu's du'sn jya'a'ajttubu taadu
di' 1baty tugooydywup. 4Kyaj tmubukta ko yu Jesus
yu's du'un ja Krists, mut ko ja mujku'u di'ibu
ya naxwiifl ana'amp, ya's yajkujuundakup. Yu's
kyaj fa'ixyuty es kyudu'x kyujajudut ja oybyu

ayuku jyajun di'ibu fiimadyakypy ja myuj'ajtunu Je-
sukristu, di'ibu dun ti'igys éxtumu Dios. 35 Kots
ngajxwa'xy ja Diosu 'yayuk, Kkyajtsu du'un uj
ku'sam nnayyajmujpudsema'’afiuty.  Di'ibu dun
situy, ngajxwa'xypyuts oytyim maaty ko yu Je-
sukristu yu's du'unu Nindsun'ajtum, es uj je'eyuts
nnayyajnide'xyuty éxtum miidsudys mbudujkabu
esu Kristu muj 'yitut. 6 Du'unuts ngajxwa'xy mut
ko Diosu du'un di'ibu jundn: “Wa'an tjajy tte'xy
ma ja koots'at”, yu's du'un yajjajpy yajte'xypy
madsu njot nwinma'af, es mudu tadu jajun mbaat
n'ixy'atyats tadu jaj te'xun di'ibu ijtp ma yu Je-
sukrists wylin jysjpsn.

Jiky'ajtum mubujkungyuwjxm

7 Mut ko Didsudsu du'un te xytyukmay'atyuts
tade oy'ajtun ma nnini'x, oydys'unuty éxtumu
naxpotsytyu'tsan, du'sn ya'ixut ko Dioskywjxm
yu tade muk'ajtun jyantsymywjwiin jyantsykya-
jaaty, es Kkyajts uj nja'ajuty. & Xyfimiimbuts ja
ayo'on oytyim di'ibuty kanak peky, per kyajts nd-
sipke'exy; nmu'amaybyaty nmujotmaybyatypyuts,
per kyajts ndim'amutsk'aty; 9 jayajpajudijtputs,
per kyajts nyajna'ixy; xyjayajkudaabuts, per kya-
jts xymyumada'akta. 10 Pes oytyim maadyuts uj
nnejxy, o'kun jujp'dmuts uj n'ity éxtumu Jesus o'kun
jejp'am 'yijty. Ja'agywjxm uudsuty du'un Xxyjaty
es kyuxu'ugut oy ko 'yity ja Jesus ma nnini'xuts.
11 O'kun jujp'dmuts du'ufium n'itta mut yu'ugyujxm
kots nmudundu ja Jesus es figuxu'ugut oy ko
jyiky'aty yu Jesus ma nnini'xuts di'iba oogup. 12Es
du'unu du'sn ja o'kun tyufl ma wudsuaty, es ja
jiky'ajtun tyufi ma miidsuty.

13 Di'ibuts ngajxwa'xypy, yu's du'un di'ibuts
4] ku'um nmubejkypy, du'un éxtum jyuna'ai ja
Diosu jyaaybyajtun: “Nmubujkuts, es paadyuts
0j ngajxwa'xy.” 14 Nnija'abuts ko Dios di'ibu
yajjikypyujk ja Nindsun'ajtum Jesukrista ko
naty tu 'yeeky, xyajjikypyuka'anum wudsajtam
es Xyajngjxa'anem ni'amuke ma yu's 'yity.
15 Tugekyu di'ibuts tu Xyjaty tu xyKkyubétyuts,
ja'a du'un es xytyuk'oy'dttut miidsuty, es du'un
ko may di'ibu 'yvaxdjudup ja Diosu kyunu'xun,
nandu'sn mydyuty di'ibu 'yawdatandup ja Dios es
tja'aygyuda'aga'ands.

16 Paaty kyajts ndsipke'exy. Oyudsu nnini'x
ngubajk jya"anu'xuny, bom bomudsu n'anmuja'an
myukta'aky. 17]a'a ko di'ibu n'ayo'om ya naxwiif,
pojunu's Naxy es waanu yu's; per xXytyukpatum
waana muj ja muj'ajtun di'ibe miimp muj wiin
kyajaa es ijtp winu xuu winu tiempu. 18 Mut ko kyaj
nmuyj'ijxem di'ibu ya'ijxp, ja'a de'un di'ibu kyaj
ya'ixy; ja'a ko di'ibu n'ijxem, najxp yu's, per di'ibu
kyaj ya'ixy, winu Xuu winu tiempu 'yity.

)

1 Ja'a ko nnija'am ko pyudu'ugut ja wit tujk
ma n'ijjtam ya naxwiifi, ja'a njuna'ansm ja
nnini'x'ajtam, Xy'awijxem tsajpotm nidu'uk
nidu'ugs wiinkpu nini'x di'ibu itup winu Xes winu
tiempu. Diosu du'un xytyuknibujtakumu tyadu wit
tujk, kyaj yu'ujuty ja ja'ay. 2 Ma n'akjiky'ajtum ya
naxwiifi, nmukxaj n'okxajum, ja'a ndsojkum es
njiky'ajtam ma ja nnini'x'ajtum di'ibs nmudajtem
tsajpétm, 3 du'sn nujXx nmuadajteum yu nini'x,
es kyaj dyu'unuty éxtum tu'uge ja'ay niwa'ats

uxwa'atspu. 4 Ko n'akjiky'ajtumn yaa mudu
tyade nini'x, nmukxaj n'okxajum mut ko kyaj
n'ita'anum éxtumu ja'ay di'ibu niwa'ats uxwa'ats,
ja'anmudata'anum ja nnini'x'ajtumu tsajpotmuds,
es du'un di'ibu o'ktup tugatstup mut ja di'ibunina'a
kya'ooktut. 5 Esu Diosu du'un tu ttuknibujtaagu es
du'un tyun jyatudut mut udsajtum, es xymyo'oyam
ja Espirite Santu es yajnijawat ko Xypyatum ja
oy'ajtun di'iba miimp.

6 Paaty ko du'un, du'ufium nmudajtum ja muk
aa muk jot. Nnija'am ko maanum n'akjiky'ajtam
ma tyads nnini'x'ajtum, kyaj n'ijjtum ma Dios.
7Mubujkungyujxm njiky'ajtum ya naxwiifi, es kyaj
mut ko ti n'ijxum; 8 pes n'oktukmu'awdajtum, per
ja'a ndsojkum es ndukpudsémumu tyadu nini'x es
jo'om n'ijtum ti'igys mut ja Nindsun'ajtum. 9 Paaty
jaaysm ndsojkum es njiky'ajtum yajxon éxtumu
Nindsun'ajtum ttseky, oy nja'ijtumbu ma tyadu
nini'x, o0 ma yu Nindsun'ajtum tsajpotm. 10 Mut
ko koonum nidugekys nwinguwa'aguya'ansm
ja Jesukristu es tpayo'oyat ja nbojps'ajtum, es
nidu'uk nidu'uk n'axdjum éxtum Xypyatam, éxtum
ja oybyu o0 ja axuukpu di'ibu ta ndu'unem ma tu
n'ijtaum mudu tyads nini'x.

Agujk'gjt jotkujk'gjtan yajnimadya'aky

11 Mut ko wudsuty ndsu'sk njawuduats ja
Nindsun'ajtum es nnijdwats ja myay'ajt
wyindsu'kun, paaty n'oktukmudijuts ja ja'ayuty
nande'sn.  Dios fija'ap wi'ixuts & nmudui
amumdu'uk jot, es ndsejpyuts es miidsuty
nandu'un xyfijdwuadut. 12 Kyajts uj ku'um
nnayya'oybyudsémyuty ma miidsuty, ja'a du'un

es miidsuty waanu mjotkujk'attut mut ujtskysjxm,
es du'un mbaat xy'adsowdu tadw ja'ayuaty di'ibu
tyukmuj tyukpatudup di'ibu kexe'kp nikajxm, es
kyaj di'ibu ijtp ma ja'ay jyot wyinma'afi.

13 Pun ja pén jyana'ai kots uj nlokuty, ja'a du'un
kots nmudufi ja Dios; es pun Kyaj tyuy'ajtunuty
kots uj nldkuty, ja'a du'un es xytyuk'oy'attut mi-
idsuty. 14 Ja'a kots ti ndufl, yu Jesukristu tsy-
ojkun xytyukmadyupts Mut ko nmudajtypyuts ja
tuy ajtun ko yu'u 'ye'ky mut yu ugyujxm nidugekyu
ja'ay, paaty nidugekyw ja'ay 'yittu o'kun patku uy.
15 Jesukristu 'ye'ky mut yu'ugywjxm ja ja'ayuty
nidugekyw, es du'un kyaj nnakyjyiky'ajtum éxtumu
ngu'vm winma'afi'ajtum, ja'a du'un éxtum ttseky ja
Jesukristu di'ibu 0j xykyu'o'kum es oj jyikypyeky
mut udsajtumgyujxm. 16 Kyajts nnaky'ixy nnaky-
tyufi ni pén éxtum panudys naxwiiieds winma'an
ja'a'ajtudup. Oy tuuyup nbayo'oyuts ja Jesus éxtum
pénudys naxwifiude winma'af ja'a'ajtudup, kya-
jtsa du'en nnakytyafi. 17 Esu du'sn ko ja'ay
tyi'igys mut yu Jesukrists, myudajtypy ja jembyu
jyot wylnma ai. Ta tyugooyfiu ja tauyubu jyot
wyinma'afi. Kyaj 'yoKk'ijjnu éxtumu naty ijty, tim
jemy tugekyu tu wys'smns.

18 Tyaadu tyiimpy tugekyu ja Dios, di'ibu ijty
nmudsip'ajtam; per mut ja'agyswjxmu Krista Dios
Xyajtugajtsum, es tyam nnaymyaayubs'ajtum
mude Dios, es tu Xymyo'oysm ja tuunk
es nyajmutnaymydyudut ja Dios majaty ja
wiinkpudyu ja'ayaty nandu'sn. 19 Paadyuts uj
ngajxwa'xy ko yu'ugysjxmu Jesukristu ja Dios
dyajti'igyaya'afl ma yu'un ja naxwiiiudu ja'ayuty

es tjo'tsnut du'un ja pyojpu. Tyaadu du'sn ja
oybyu ayuk di'ibuts ngajxwa'xypy. Di0suts
xymyooy esudsu du'un ndunut. 20 Budsudyu
de'un ja Kristu kyudunaabyws, du'un éxtumxyubu
Dios ku'sm mdukmunu'xta'agude miidsuty mut
wutskywjxm, nmunu'xtaktup mut yu'ugywjxmu
Jesukristu, kate xymyudsip'atte Dios, nik ni'igu
axdjudu ja ti'igyw'ajtun mut yu's di'ibu Jesukristu
xymyo'oya'anum. 21 Oy ja Jesukrists ni na'a
kyapojputuuii, Dios tyukkubajt tyukkumudooju
kruuzkujxm tugekyw udsajtum ja nbojps'ajtum, es
de'sn oy nwe'smum mut ja Dios mut ko n'ijtum
ti'igys mut ja Kristu.

6

1Es du'un éxtum udsajtum nmudu'unuem ja Dios,
n'amdoo nbujktsoodup es kudiibu nanugoobu
kayupuktut ja Diosu myay'ajtun. 2Ja'a ko du'un
jyana'aii ]a Dios ma ja ]yaaybya]tan
Kots yj ]a ay nduuns ja may'ajtun, nmudoots mij

m'aa myo'kn;
kots uj ja'ay nyajnitse'eky, nbudujkuts mij.
Pes jaygyukuduw. Tyamu du'sun txXuwjuty ma
Dios mduna'anxyuty ja may'ajtun, tyamu du'un
txuwjuty ma mbaat mnitse'eky:.

3 Jiky'ajtpts tuy'ajtun muut, kudiibuts pan
nyajtu'udugoyut ja jyiky'ajtun es kudiibu pén
tkajxudit tmadyaaguditut axuuk di'ibuts ndiimpy.
4 Nik ni'iguts nya'ixa'afiuty ma tugekyu oytyim
tiity éxtumu Diose myuduumbs, pun tits 4j Xyjajt
xykyubajtp, kots nmudanu ja ayo'on jotmay
ma'xtujken muut, kots ti xykya'ijtxs, kots muk
tsaatsy ja jiky'ajtun nyajndxy, 5 kots nyajwépy,

kots nyajtsimy, kots nyajnibude'eky, kots ndufi
muk, Kots ngama'ay es Kkots nyajnaxy ja muk
yuu. 6 Nya'ijxupts nanda'un mududsu njiky'ajtunu
wa'atspy, mut ja jaygyujken, mut ja tsojkuan
tuda'akypys, mut ja ma'xtujken, mut ja Espiritu
Santu, 7 mut ja ayuk di'ibu tuy'ajtun es mut ja
Diosu myuk'ajtun. Du'un éxtum ja soldaadw di'ibu
yajtilmpy ja 'vespaadu es dyajkutugoya'aii ja
myudsip, es dyajtufi ja di'ibu naydyukkuwanup
ko ja myudsip yajkutugoya'afiuty, nands'unuts
4] nyajtun ja tuy'ajtun es nyajkutugoya'afiuts
ja axuk'ajtun, es nyajtiimbyuts nandu'un ja
tuy'ajtun esu ja'ay t'ixy attut ja Dios. & Na'aty
nya]w1nd3u uguts es na'aty nya]muga]xtugOyuts
na'aty xyfi'o'o Xymyaxudupts es na'aty
xyfimadydktupts tsuj; na'aty Xyajnajxtupts
éxtumu pi'tskajxpu, es na'aty xy'ijxtupts éxtumu
tuy'ajtun muutpy; 9 na'aty xy'ijxtupts éxtumu di'ibu
kyaj t'ixy'atts, es na'aty Xyajnajxtupts éxtumu
wyin'ixyun; oyuts xy'ixtu je'eyuts nga'o'knu, per
akjiky'ajtpnumts oy muk; yajtuydyuumbuts, per
kyajts xytyim'ya'ookty; 10 dyuts nmay ndajyuts,
per du'sfiumts njotkujk'aty; ayoo jottugeebyuts,
per nyajjotkujk'ajtypyuts nimay; oyuts xy'ixta ko
kyajts tii nmudaty, per nmudajtypyuts tugekyu.

11 Korintu mugu'uguty, tu nmugajxtu muk aa muk
jot mut ko tuts miits nduk'ixte njot nwinma'afiuts.
12 Ndsojktupts miidsuty mut winats njot;
miidsuty Kkyajtsu du'sn Xytsyokts nands'un
gj. 13 Nmunu'xtdktup éxtum tu'ugue u'unkteety
tmugajxy ja 'yu'unguty, éxtum nmo'oydys ja n'aa
njotuts, nanda'un Xymyo'oydyuduts miidsuty.



2 KORINTHY 6:14 XV 2KORINTH 7:1

Ydsgjtumu du'sn ja Diosu tsyunaaydydkn

14 Katea mnaymyukudu mut ja ja'ayuty di'ibu
kyaj tmubukte Jesukrists, eéxtumxyusp muut
m'itte ja ja'aysty ma tu'uge kukapu. Ja'a ko
du'un mguxu'uktut éxtum ja yuubu di'ibu kyaj
tyuknaxuty. ¢Tii mbaat iaymyikyuty ja oy'ajtun mut
ja axuk'ajtunu? ¢Tii mbaat nands'sn 'yity ja jajun
mut ja koots'atu?, 15 0 jwa'an mbaat ja Jesukristu
tyl'igyus'dty mut ja ka'oybyu?, o ¢wi'ix mbaat ja
di'ibu myudiimpy ja Jesukristu tyi'igyu'aty mut
ja di'ibu kyaj tmudufi ja Kristu? 16 Kyaj ni nu'un
kyatuknéxyuty ja Diosu tysjk mudu agojwinndx.
Pes udsajtumu du'un ja Diosu tyujk, éxtum ja Dios
jysndi ma yu jyaaybyajtun:
Jiky'atupts es juditupts mut yu'ujuty.
Bjtsu du'un xyDyios'attup
es yu'udyudsu du'un nja'ay'attup.
17Paaty nandu'un ja Dios t'anuumu jya'ayuty:
Tukpudsuumdu'uttu es kateu mnaymyayudua mut ja

axuk ja'ayuty,
katu m'adu'utstu éxtum ja 'yaxuk winma'an,
nétuts miits n'axdjudut.
18 Yjts miits xytyeety'attup,
es miidsuty n'u'unk'at n'una'k'attup.
Du'un jywna'an ja Dios di'ibu tugekyuw muk'ajtun
myudajtypy.

7

Wi'ixu Korintu ja'ay jyodembittu

1 Mugu'ugituty, ja'a ko Diosa du'un
xymyswanddkem, paaty nnayya'ijtumm wa'ats
ma yu di'ibu mbaat xya'axu'kum, du'un

éxtum nnini'xkygjxm es éxtum nands'snu
n'anmuja'an'ajtum.  N'oktu'unsm wi'ix n'ijtam
wa'ats wa'ats ja'agyujxm ko Dios ndsu'kam.

2 Aa'ajt jot'ajttuguts. Kyajts pén wi'ix
ndufi. Ni pdénuts ngawin'sufi es ni pdénuts
ngayajnibaxutiékuts. 3 Kyaj du'un n'anuemudu
es miits ngajxpaattut, éxtum tu n'ok'anmaabyuduy,
miits m'ijttup njodoty nwinma'afiotyuts, ti'igyu
n'ijtum oy jiikky es oy eeky. 4 Nugoots miits
n'oktukmu'awdajtune  es ndukjotkudakypyuts
miidsuty majatyuts n'ayoy, xondakypyuts es
byeenuts n'okjotkujk'ajnu.

> Na'abuts njajty Masedofis, kyajts ni nu'un
ngape'xy, nik ni'igats tu n'amaybyaaty njotmay-
byaaty oytyim maaty. Ak tsip xidsoo yadsoo es
tsu'kubuts jodoty winma'afioty, 6 pera Dios, di'ibu
yajjotkujkup ja maay tajputy, yu'uts xyajjotkujku
ko jyajty ja Titu. 7 Kyaj jya'ayuty je'eya mut ko jya-
jty, ja'a du'sn mut ko byeenu naty xyonda'aky mut
miitskyujxmuty. Yu'uts Xy'anmaay ko byeenuts
miits xywyin'ixa'anduts, es xytyukmumadyakuts
wi'lX miits Xyfiimay Xyflidajtuts es mnayjyotmay-
dyunudue mut uj. Mudu tyaaduats oj ni'ige nx-
onda'agyuts.

8 Oy ja jawyiimbu neky di'iba nduknigajxta oj
myajmay mya]ta]udu kyajts tyam nnakyjyaws.
Es pun nja'ajuts jawyifiup kots njaygyujku ko
tada neky myajjotmay'o'kude waanu, ° tyam
xondaknupts, kyaj mut ko tu mjotmay'ookty, ja'a
du'sn mut ko tu tadu ayo'on jotmay dyajtugatsy
ja mwinma'afiuty. Miidsuty myajnajx myajkejxta
ja ayo'on jotmay éxtum ja Dios t'oyjyawu esu

du'un kyaj miidsuaty tii mjajtudu axueuk wjtskysjxm.
10 Ja amay jotmay di'ibu miimp ma Dios, yu'u
xyajjodumbijtum es xXymyo'oyum ja po'xtdkn,
es mut yu's kyaj mbaat nugoo nja'am. Peru
tade wiinkpu amay jotmay di'ibu naxwiifiudu
jya'a'ajtypy, ja'a xytyukpatum ja o'kun.

11 Miidsuty myajnajx myajkujxte ja amay
jotmay éxtum ja Dios t'oyjyaws. {Es iXtu tyamu
net wi'ix tu 'yabudsemy!  Mdukjaygyujkudu
tuda'aky yu tyaade es xykyajxtuda'agut di'ibu
naty te xXytyunds, myajjotma'tude es nands'un
myajtsa'kudu, nétuts byeen xXywyin'ixanduts
miidsuty, es mdukkumudoodu di'ibu naty tu
ttufi ja axwukpu. Es ma tugekyu tyaadus, miits
tu xya'ixudu ko kyaj xymyudattu ja pojpa ma
tyaadu. Paadyus du'un tu xytyukkumudowds.
12 Mnija'adup miits ko nduknigajxtu ja neky, kyaj
ja'agysjxmup nduknigajxte di'ibe tuundugooy
es ni di'ibu yajmudugooy, ja'a du'un es nduk'ixtu
Dios windum ko byeenuts nnayjyotmaydyufiuty
mut miidsuty. 13 Paaty mudu tyaadu tuts miits
xyajjotkujkudu.

Per mudu tyaadu di'ibuts tu n'axaju yu
jotkujk'ajtun, waanu ni'iguts tu nxonda'aky kots tu
n'ixy ja Titu jyantsyjyotkujkuty; pes nidugékyuty
miidsuty tu xXypyudékudu xyajkujkudu 'yaa jyot.
14 Kyajts n'anuguga'aju mats n'anmaay ja Titu
kots nnayjydawuty jotkujk mut miidsuty. Es
kom tugekyu di'ibu te n'anwemude miidsuty,
tuy'ajtunu'y, nandu'sn pyudseemy tuy'ajtun
di'ibuts tu n'anuumu ja Tite kots njotkujk'aty mut
miitskyujxmuty. 15 Es yu's waanu ni'igs mdsokudu
ko tjamyetsy wi'ix miits xymyusmudoodu di'ibu



2 KORINTH 7:16 xviil 2 KORINT®H 8:7

yu's mduknipujkade es wi'ix Xyajjajttaktu
mut ja tuda'aky'dt esa may'ajt windsu'kun.
16 Jjt xoombuts ja'agyujxm kots kexy ka'pxy
ndukmu'awdatu es Xytyundut di'ibu Dios tsyejpy.

8

Oyjya'ay'ajtun

1 Tyam, mugu'ugituty, nduknijawuya'andu
wi'ix ja Dios tu dya'ixyuty ja 'yoy'ajtun majaty
ja mubujkputujk di'ibu naymyujkadup Masedofiu.
2 Oy tu dyajnax dyajkéxta ja ayo'on jantsy muj
wiin kajaabu, byeen jyantsyjyotkujk'aty'attu.
Oy jya'"ayoop jyajottugeebyudu, tu dyaktu
ja naybyuduke éxtumxysp myukja'ay'attu.
3 Nduknija'adupts miidsuty ko yu'ujuty tu dyaktu
naybyuduku xonda'aky'aa xonda'akyjyot tugekyu
éxtum tu tpaatts, o waanu ni'igu. 4 Pes extu
xymyunu'xtaktuts es dydktut ma myiky ja
naybyuduke di'ibu yajtukpudékuduat ja Diosu
jya'ayuty. 5> Waanu ni'iga dyajktu ja naybyuduku
kudiinum éxtumts njawinmaay es dydaktut.
Pes faygyuyajkudu yu'wjuty ke'sm jawyiin ma
yu Nindsun'ajtum, es net ma udsajtum, du'un
éxtumu Dios ttseky. 6 Paaty tuts n'anuumu
ja Titae es t'ak'yajmujkta'ayut ma miidsudyu
tyaadu tsojkungyujxmbu naybyuduku di'ibu yu'a
yajmujktsonddk tuuyup. 7 Pes miidsudyu du'un
mwa'kpudssumdup ma tugekyu oytyim tiity: ma
ys mmubyjkun, ma xytyuk'uxpuktu Dioskajxy, ma
oyjyot xymyudattu esu tsojkun mut uj. Es tyam,
niwa'kpudsémds nands'sn ma tyads naybyuduku
tsojkangyujxmbu.

8 Mudu tyaadw, kyajts jayam miits n'ana'amdu,
yu'uya du'un es xyhijdwuadut wi'ix ja wiinkputy
nande'sn pyudékedw, net miits nands'un
xya'ixudut ja muj wiimbu mdsojkunuty ma yu
nmumubujkpu'ajtum.  Mut ko miits mnija'adup ja
Nindsun'ajtum Jesukristu tsyojkun, myudajt muj
wiin kyajaa ja muj'ajtun, per fNaybyujtadka éxtum
tu'ugu ayoobu ja'ay mut ja'agysjxm ko xytsyojkem
es nbatum ja jotkujk'ajtun.

10 Ngajxypyuts du'un éxtumu  Kkajxwijun
di'ibu mdukjotkudaktup. Junkte'sy mut ja
mdsojkungyujxm  xXyajtsonddkte jawyiin ja
naybyuduku xyajmuktu. 11 Pes tyam, aktundu
di'ibu myajtsondaktu junktu'vy extu Xyajkugaxut.
Mut ja du'sfiembu tsojkun di'ibs mmudajtty, yaktu
éxtum ja Dios mmo'oyudu. 12 Mut ko pun tu'ugu
ja'ay yakaampy ja windsu'kun ma Dios, Dios
kyupejkypy nu'un je'eyu dyaka'afi, es kyaj t'amdoy
di'iba kyaj nmudajtam.

13 Kyaj uudsuty ndseky es miits mdugoy'ajtxudut
ko tu xy'okpuduku ja wiinkputy, ja'a du'un es
jyaa'dtut ja ti'igyw'at. 14 Tyam miits mmudajttup
mut di'tlbs mbaat Xypyudékudue di'ibaty
tugoy'ajtxudup. Ko na'a yu'ujuty tmudattut di'ibu
mbaat mdukpudékudu, mmo'oyudup miidsuty
ko naty nandu'sn mdugoy'ajtxuds, es dua'un
jyaaty ja ti'igyw'at. 15 Extum jyuna'afi ja Diosu
jyaaybyajtun: “Di'ibu pysjtak yajpude'k may, kyaj
0j ni'ige tmudatty; es di'ibu yajpudu'k waanu, Kyaj
0j tyugoy'ajtxuty.”

Titu esu jyamyuuduty

16 Nja'aygyuddkypyudsu Dios ko tpujtdky yu
amay jotmay Titu jyodoty wyinma'afioty, éxtumts
4j nmujotmaybyaty miidsuty. 17 Mut ko yu
Tite kyupwyjk di'ibuts n'anmaay, es kom yu'a
ku'um byeen mnijotmay'oogudus, tyam nujx
mgu'ixa'anudu mut ja kya'umdsojkun.

18 Ti'igys mut ja Tita ngéxyuts jatu'ugu
nmugu'uk'ajtum di'ibu byeen yajmadya'aky'aty
majaty ja mubujkputujk  fAaymyukuedw, mut
ya'ugysjxm Ko jyantsy'Ooyuty ja tyuunk ma
ja oybyu ayuk yajpadufi. 19 Es kyaj yu'udyu
tyaads, nandus'un mut ko majaty ja mubujkputujk
Naymyukuadu yajwin'ijxys tyade nmugu'uk'ajtum
di'itbu judijtp mut wuudsuty, es nbudékudut
ma nyajmujkemu tyade naybyuduke di'ibu
yam nduundupts, es du'un yajwindsu'ugut ja
Nindsun'ajtum es ya'ixut ko nbudukuya'anum
nixim niyam. 20 Ndsojktupts es kudiibuts ni
pén Xxyii'oo Xyfiyaaxudut mut yu'ugywjXmu
tyade  naybyuduke  di'ibuts  nyajmijkypy,
21 ndunaambyuts éxtum pyaadyuty, kKyaj jye'eyuty
Nindsun'gjtum windum, nandu'snue du'un
mayjya'ayoty.

22 Paadyuts jatu'uge nmugu'uk'ajtum ngexy
nande'sn mut yu's, di'ibuts te xytyuk'ixy ja
tsyojkun kanak nax, es tyam waanu ni'ige mut
ko mdukmu'awdatudu miidsuty. 23 Pun ja pén
dyajtay ja Tite ti tyuunk'ajtypy, anwumudu ko
gjtsu nmuDios muduumbu es xykyudanuts, es
tyul mut 4 es du'un xytyuk'oy'dttut miidsuty.
O pun yajteadupts ja wiinkps nmugu'uk'ajtam
ko ti tyuunk'ajttup, anwumudu ko yu'wjuty

kyugajxy'attu majaty ja mubujkputujk iaymyukudu
es twindsu'ugudu Jesukristu. 24 Ya'ixudu ko
Xyjantsytsyokte yu tyadue kugajxyuty, es dua'un
xytyuknijawudut tugekyu yu nmumubujkpsa'ajtum
majaty ja mubujkputujk Naymyldkads, wi'ix
miidsuty ja tsojkun xymyudatts es nandu'sn miits
xya'ixudut ko tyuy'ajtunuty tugekyu tyadu oybyu
di'ibuts 4j tu nmadya'aktu mut miitskysjxmuty.

9

Naybyuduku myiky

1 Ja naybyudukus di'ibu miits mmo'oyandup
tsojkungyyjxm ja nmumubujkpu'ajtum  jam
Jerusalén, kyaj tyimtsékyuty es nduknijayudut,
2 mut ko nnija'abuts yu m'oyjyotuty. Byeenumts
ngumaydyu di'ibaty ijttup Masedofiu flaaxoty, ko
miidsuty, Akayu ja'ayaty, m'awijx mjujp'ijxtup
xypyudukuya'andu extu junktu'uyup, es mayu
Masedofiz  ja'ayuty byeen ttukxonda'aktu
miidsudys m'oyjyodtuty. 3 Pae_ldyuts ngexyu tyadu
nmugu'uk'ajtum kuadiibuts n'anuguga'aduts mut
ja di'ibu tu mutskyajxmaty nnimadya'agyuts
0y. Ja'a Il]bl:l’la anum es mjantsyfayjyujp'ixudut
éxtumts tu njuna'afl. 4 Es pun Xxymyutnujxtupts
nidu'uguty ja Masedofiu ja'ay es nbaaduduts
miits ma kyaj xy'awix Xyjujp'ixts, taadu
xymyo'oyupts ja tsoydyu'un madse naty
miits byeen tu ndukmus'awdatw; ja'a du'un
kudiibuts ndimjuna'anat ko miidsudys du'sn
mdsoydyu'un'ajttup. > Paatykyujxmuts 4j
nwinmaay ko tyade nmugu'uk'ajtsm nujx
mgu'ixudu jawyiin es mbudékuadut Xyajka'pxtut ja

naybyuduku di'ibu miits mwandaktu junkta'ayup
es xyaktut; es du'un ja naybyuduku di'ibu miits
mya'"awijxtup, de'sn ya'ixy ko tsojkengysjxm
yaj'yaky es kyaj éxtumts uj pin ndukkuwans.

6 Mjamyatstup ko di'ibu nip waans, nan waanu
dyajpude'eky ja pysjta'aky; es ja di'ibu nip kajaa,
nan may dyajpude'eky ja pysjta’aky. 7 Nidu'uk
nidu'uguty miits xyaktut ja mbudujkun éxtumu
naty tu xytyukniwinmdyudu, kyaj majtsk aa ma-
jtsk jot es kyaj agwdanubu, mut ko Dios tsyejpy
ko ti yaj'ydky xonda'aky'aa xonda'akyjyot. 8 Dios
mbaat miidsuty mduk'amugunu'xuty tugekyu oy-
tyim tiity es du'sn Kyaj ti mdugoy'ajtxudut, extu
mbaat miits waanu ni'iga xypyudiékadu ja di'ibaty
tugoy'ajtxudup. 9 Du'un éxtum jyuna'afi ja Diosu
jyaaybyajtun:

Ja oyjya aybyu majtsk adu'umgu's tmo'oy ja ay-
oobu ja'ayuty;
es ni na'a Dios kyaja'aydyugo'oyxyudut ja
'yoyjya'ay'ajtun.
10 Dios, di'ibu yajkypy ja twumt di'ibu yajnip
yajkojp es di'tbu yajkypy ja je'xy peky,
mgunu'xa'anxadup ja mbuyjta'agyuty di'iba
naty mnip mgojtup, es miits ja pu]ta aky may
Xypyaattut, es mysj myayut ja oy'ajtun di'ibu
mduundup. 11 Du'un miits xymyuddttut tugekyu ja
namysduns es xymyo'oydyat muj may puanuaty
tii tugoy'ajtxudup. Es di'ibw miits myajktup
mut wjtskysjxm oybywdsumaamp, mut ko ja
nmugu'uktyjk'ajtum tja'aygyuda'aktut ja Dios
ko miits xykyaxtu ja pudsjken. 12 Mut ko
yajpudéke ja nmugu'uk'ajtum, Kkyaj jye'eyuty

ti oynu'snun nmo'oysm di'ibu tugoy'ajtxup,
ja'a due'sn es nandu'unu ja'ay muj wiin kajaabu
tja'aygyuda'aktut ja Dios. 13 Yu'wjuty 'yawdattup
ja Dios, pes mudu tyadu naybyuduke mduk'ijxtup
ko miits xykyuydyundus ja oybyu ayuk di'ibu
Jesukristu fiimadyakypy, nandu'un yu'sjuty myay'at
wyindsu'ugudup ja Dios mut ja oyjyotkywjxmbu
ja naybyudske di'ibu miits mduknigajxtup
yu'gjuty, 14 es 'yamdow pyusjtsowdup ja Dios
mut miitskysjxmaty mut wine jyot, mut ko
Dios muj wiin kajaa te kyuni'xyuty mut
miitskyujxmuty. 15 Yajja'aygyuda'aky ja Dios mut
ko tu xyjantsykyunu'xem muj wiin kajaa, di'ibu
kyaj mbaat nnasja'am.

10

Paablu kyutujkun ko 'yapostuly'aty

1 Ma tyadu neky, wuj Paablsy, n'amdoo
nbujktsoodup mut ja yuunk'ajt naxypy'ajtun es
ja Jesukristu tsyojkun, oy jam naaguty miidsuty
di'ibu jundndup ko muk ayuk nduknigajxtu
neky'am, per yuunk naxypyuts n'ity ko miits
nmugajxy wiin jujp. 2 N'amdeepy nbujtseebyuts
ja may'ajtun, ko miits nujkx ngu'ixta, kudiibu
miits xytyuk'agwanudu es awa'an nmugajxut
pénuty xyii's'unudubuts es jysna'andu esuts ti
ndufi mut Ko 4 n'ity éxtum pénuty myudajttup
ja naxwinuwde winma'afi, pes nnayjya'abuts
es muk aa muk jot nmugajxuduts yu'wjuty.
3 Tuy'ajtun ko ja'ay uadsaty, per kyajyum wudsuty
nd31ptun éxtum ja ja'ay pénuaty ja naxwiiiuda
winma'afi ja'a'ajtudup. 4 Yu soldaadu di'ibu

ya naxwiifi, ys's yajtuundup ja espaade ma
tsyiptundw; per uudsuty, Kyaj wudsudys tyaadu
nyajtunds, nyajkutugeebyuts ja axuk'ajtun. Diosuts
xymyooydyup di'ibuts muut nyajtu'adikys tyadu
axuk'ajtun es nyajkutugoOydyuts di'iba mujku'u
tylimpy. 35 Nyajtugeebyuts oydyi'ibu winma'afi
di'ibu ya"adijkypy es ya'ixy'atut ja Dios. Tugekyu
winma'afiuty ndukmudijupts es tmuddOwdut ja
Kristu. 6 Ko miits xykyuydyuunda'aydyut, net
situy n'awixyuts es ndukkumudowdut di'ibaty kyaj
tkuydyunds.

7 Kate miidsuty yu'uyu Xy'iXts wingujxypys.
Pun ja pén nidu'ugety RHayjyawade ko yu'a
Jesukristu jya'ay'atyuty, pukta kwentu ko ujtsu
du'un nandu'unu Jesukristu jya'ayuty. 8 Oyuts
4] njatukmuj njatukpaadws ja kutujkun di'ibuts
nmudajtypy, kyajts nduktsoydyufi; pes ja'agysjxm
ja Nindsun'ajtumts te xymyo'oy ya kutujkun es
mywj wiin kyajaat ja mmubujkunuty es kyaj esuts
miits nyajkutuglydyut. 9 Kyajtsu du'un uj miits
n'adsu'uguya'ande mududss nneky, 10 éxtum
naak jywna'andu: “Tyadu Paable nekykyujxyu
du'un je'eyw xymyugajxum muk, per ko mut
nnaywyinguwa'kum, yuunk naxypyup es ni ti
tkatsooty ja 'yayuk.” 11 Per di'ibu dun jundndup
pyéktubu kwente ko nandu'un éxtumts winmuk
jotmuk nmugajxy mats nnijays kots jagam n'ity,
nandu'undsu du'sn winmuk jotmuk ngajxut kots
muut ka'sm awingujk nnaybyaadudut.

12 Kyajts  nnaydyukmu'ijxkijxyuya'afiudyu
tade di'tbe ke'sm naygyumaayup. Nugoo
yu'vjuty lyokw'attu ko ku'sm fayyajkijxyubudu

o ko fay 1]xk1]xyabada nixim niyam. 13 gj,
kyajts nmujuya'ail nbaaduya'aii mut ja di'ibuts
kyaj xypyaaty. Diosu du'un di'ibu pyujtakypy
yua ndsiba'anuts mats ndufi, es jambaaduts
xXymyooy esuts ndinut ma miidsuty. 14 Paaty kyajts
ndukpudsemy yu ndsiba'anuts, éxtumxyupts
kyaj n'ityfium tuwyup mut miidsuty. HYjtsu du'un
jayujp'ajtp ndukninujxte miidsuty ja oybyus ayuk
di'ibu fiimadyakypy ja Jesukristu. 15 Kyajts ndukmuj
ndukpaadsu ja tuunk di'ibs wiinkputy tue ttunds,
éxtumxyupts uj nja'ajuty. Nik ni'iguts n'awixy ko
mywj wiin kyajaat ja mmubujkunuty, es mbaat
n'aktdfiuts ni'igs ma miidsuty, 16 es nandu'un
n'awanuat ja oybys ayuk waanu jagam ma
Korintus, ma kyajnum j ja oybyu ayuk yajkajxwa'xy,
es du'un kudiibw pén jysna'anut ko uj yu'uts
ndukmujpudsemaampy di'ibs wiink ja'ay tu
ttundu.

17Extum jyuna'afi ja Diosu jyaaybyajtun: “Pun ja
pén ti ttukxonda'aky, wa'an ttukxonda'aky di'ibu
Dios tu ttufi.” 18 Tyaadu xytyuk'ijxum ko kyaj
ti ttsooty ja di'ibu naymyujpujtakup ka'vm; di'ibu
situy tuump ko yu Dios jyuna'anut ko oy di'ibu
ndu'unam.

11

Paablu es di'ibu nugoobu flaydyljudu apOstulaty

1 Tunde may'ajtun, muma'xtujktuguts mats
Nnugoo ngu'uw ngugajxu.

2 N'amu'ajtsy'ajttupts uj miidsuty Dioskyujxm.
Miidsuty, Korintu ja' ayuty di'ibaty tu xy'axdjudu
Kristy, du'an miidsuty éxtum tu'uga Kixyudo'oxy
di'itbu tu yajni'adsOy, es ujtsu du'un éxtum ja

u'unkteety di'ibu patup es n'ijx'it ngwentu'attut
extu nguyakut wa'ats ja'ayun ma Jesukristu,
éxtum jyawu xyfa'ay'dttu. 3 Per du'un éxtum
ja ka'oybys mut ja axuk winma'aii twin's'sii
ja Eevy, tsu'kupts uj ko miits nujX nands'sn
mnayyakadu es myajwin'sundut es xXyajtugatstut
ja oybys mwinma'afi di'iba naty mmudajttup ma
Jesukristu. 4 Pes kyaj mdsipka'axtu miidsuty
ko mniminudue naak es tkajxwa'xte es miits
x'axajudut jatu'ugu yajnitsokpu, es kyaj yu'udyu
Jesus di'ibuts wj ngajxwa'xypy; o ko ttsoktut es
miits xy'axdjudut ja wiinkpu ja'ajun di'ibu kyaj
yu'udyu Espiritu Santu di'ibu tu Xy'axajudu; o miits
xy'axajudut ja wiinkpu uxpujkun, es Kyaj jya'adys
oybyu ayuk di'tbu fimadyakypy ja Jesukristu
di'ibuts &) miits tu n'awdnudu. 5 Pes ni wi'ix
tsoots ngawe'emy ux'am mudu tadu andakputy
di'ibaty nay'andijudup apostulukopkuty. © Oyuts
uj nyajtijy ko kyajts njaty ]a uw kajx, kyajts ja'ijty
xXyjatugoy'ajtxuty ja wijy'ajtun, du'un éxtum tu
nduk'ixta kanak nax di'ibuts tu nduil.

7 ¢Tii wa'an nduunds axusk ko n'awa'anudu
ja Diosu 'yvayuk ko ni nu'un oj mgatsobatxudu?
¢Es til, paadyudsu du'sn Xy'uxtijtu es du'un
miidsuty muj mbaadudut? 8 Ngupujkuts ja
pudujkun di'ibuts xymyooydys ja mubujkputy
di'iba naymyujkudup ma wiink kajpnuty, esuts
miits nmudundut. Tyaadu du'un tpaty éxtumxyupts
yu'ujuty nme'tsyuts. 9 Es dyuts 0j ti xytyugoy'ajtxu,
ni tu'uguts miits nga'adsijpy. Ja nmugu'uk'ajtum
di'itbu ijttup Masedofis, yu'uts xXymyooydyu
di'ibudse naty xytyagoy'ajtxup. Kyajnumts
4] miidsuty ti n'amdoy esuts xypyudékudut,

es ni na'ats miits nga"amdowdut di'ibuts uj
nyajtugoy'ajtypy. 10 N'anuumudu du'sn mut ja
tyay'ajtunu Krists, es ni pé4n majatys faxwifiudu
Akayu xykyapujkut yu nxonddkunuts. 11 ;Es tii,
mut Kots du'un njuna'afl, mjundndup xytyijy ko
kyaj ndsoktu miidsuty? iDiosu du'un fija'ap Kkots
miits njantsytsyoktu byeen!

12 Per n'akkajxwa'xupts ja Diosu 'yayuk nan
nadu'ufia, es du'unu tadu di'ibu nay'andijudup
apostulaty ni  wi'ix tsoo tkapaattut wi'ix
jyena'andut ko yu's tmudunde Dios éxtum ujun.
13 Tim tuy'ajtun ko tadu ja'ayuty kyaj yu'wjuty
ja Jesukristu 'yapOstula. Andakp yu'u es je'eyu
t'anwumudu ja ja'ayuty ko yu's 'yapostulu'atudu
Jesukristu. 14 Kyaj muk yajjawuat ko du'un
'yadu'utstu, pes ku'um ja mujku'ugopk Satanas
Nayyajtugdtsyuty es Nayyajkuxe'egyuty éxtum tu'ugu
Dios ja 'yanklus. 15 Paaty kyaj muk yajjawua ko yu
Satanase myasduumbuty nandu'un Nayyajtugatsudu
es Nayyajkuxu'ugudu éxtumu Dios muduumbuty.
Per Oknum ja Dios tyukkumudowa'afiuty éxtum
nitakuty.

Wi'ixu Paablu 'yayo'ombaaty

16 Jatugok n'ak'anuumudu ko kyaj mjuna'andut
kots wuj nlokuty; per pun du'unuts Xxy'ixtu,
na'ijxtuguts es minuts n'okkajxy éxtum tu'ugu
loku, esuts & nandu'sn waans nmuj nbaadut.
17 Kyajts ja yamu du'sn njuna'afiv tyaadu
mut ja Nindsun'ajtumu Kyutujkun, ja'a de'sn
xya''adétsputs ja nloku'atuts mats nmuj nbaads.
18 Ja'a ko ta may di'ibu nayjya'adup mej kejxm,
minuts 4j nandue'sn n'oknayjyawuaty muj Kejxm.

19 Mut ko miidsuty nugoo m'okkuwijyaty'ajnudu,
mmuma'xtujktup ja lokutujkuty. 20 Pes miidsuty
myajnajx myajkujxtup ko yu taaduty m'ana'amudu
es xymyudundut, 0 ko mwin'sunude, o ko
mmaadsudu 0 exta ko mwimbojtsu'ugudu. 21 Oyuts
ja'ijty njatsoydyuf kots du'sn njuna'af, jbyeenuts
4j ndim'ya''ayow ndim'ya''ama'aduty esuts du'un
n'adu'udsut!

Per pun wi'ix ja wiink muk aa muk jot Aayjyawuty
es HNaymyujpujta’'agyuty, minuts uj nandu'un
n'oknayjyawuty, Oyuts &j du'un n'ay ngajxy éxtum
tu'ugu loku.

22 ;Tii du'sn jyuna'andu ko 'yebreeuja'ayuty
yu'udys? Nandu'unuts uj n'ebreewja'ayuty. ¢Tii
du'un jyuna'andu ko yu'ujuty 'yisraelituja'ayudyu
di'tba Dios wyin'ijxu? Nandu'unuts j
n'israelituja'ayuty.  ¢Tii de'an fayfigajxudu ko
yu's Abraan tyssmp'at 'yvaats'atudu? Pes ujtsu
de'sn nande'sn Xytyssmp'ajt Xy'aats'ajtp ja
Abraan. 23 ;junandup ko tmudundu ja Jesukristu?
Yjtsu du'un situy ni'ige nmudufiuts ja Jesukristu.
Oyuts du'sn n'sy ngajxy lokun, tuts nduii waanu
ni'ige kuediinem ye'wjuty.  Tuts Xypysjta'aktu
pujxndugoty kanak ok kudiinum yu'ujuty, es tuts
n'ity o'kun jujp'am kanak ok. 24 Mugoxk Okuts
ja israelituty tu xymyo'oydys ja i'px majmokx
majtaxk ku's ja naywyopu. 25 Tuguk Okuts tu
nyajkepywyépy, tugOkuts nyajtsaga'tsy, tuguk
Okuts tu njakii mut ja barke madsu naty njudity,
tuk xuu tuk uUxuts nganaanadijty mEjYﬁﬁlkHjXY
26 Tuts kanak ok nnu'ayo' oy ndu'uyo'oy. Tuts
n'ity o'kun jujp'am, mujnujoty, ma yu ma'tsputy,
mats xyhu'udan xytyu'uddnuds, ma nmu'israelitu

ja'ayaty, ma di'ibu Kkyaj 'yisraelituty, nu'aay
tu'aay, kajpnoty, jikymyejyfioty, es ma yu ja'ayuty
di'ibu nay'andijudep mubujkputujkuty. 27 Tuts
n]antsytyun mut ]a amay ]otmay Kanak oOkuts tu
nyajnaxy ja tsuu ni ngama'aysts. Tuts n'ayu'aty es
tuts nyajnaxy ja tuudsw, es tuts nyajnaxy ja xux, es
waanuts ja nwit nnijam.

28 Taanumu  wiingatypys waane may
di'ibuts xytyuunkmeepy, ja'a ko bom bdémuts
nmujotmaybyaaty nidugekyu pénuty 'yaxajudup
ja Jesus éxtumu Kristu. 29 Ko pdén 'yity ya"ayow
ya''ama'at, nandus'unuts n'ity ya'"ayow ya''ama'at;
es pun ja pén fayyajpekykya'ayuty, sjts maay
tajp es njot'ambékyuts mut ja di'ibu myugu'uk
yajpekykya'apy. 30 Pun du'wfiumts n'akmuyj
n'akpaadus, akmuj akpaadupts mudu tyaaduty
es nya'ixuduts ja nya'"ama'at'ajtunuts. 31 Yu
Nindsun'ajtum Jesukristu Tyeety, yu nDios
Teety'ajtum di'ibu patup ja may'ajt windsu'kan
winu Xuue winu tiemps, yu's fijja'ap kots ngajxy ja
tuy'ajtun. 32 Kots n'ijty Damasks, ja gobernadoor
di'iba naty myudiimpy ja rey Aretus, yu'u pyujtak
ja tajk aa kwentu'ajtputy ma tadu kajpn, esuts
xymyatsanduts es Xyajnujxdnduts tsimy; 33 per
xykyutuayfajxtats ja mubujkputajk Kkatsyoty
ma ja kajpn nabotsse vyentans, es du'unuts
xykyamajtstu.

12

Yajmunwjx ja Paablu tsajpotm
1 Oy ni tits ngaganaraty kots
nnaymysjkumayuty, koonumts tyam

ndukmumadya'aky ja ijxma'tun es di'ibuts
yj Nindsun'ajtum tu xytyuk'ixy. 2 Majmajkts
jemujtup nyajmunejxyuats jam tsajpotm. Kyajts
nnijawae pun ojtsadse du'sn mudets nnini'x
ngubajk, o yu'uyudsu n'anmuja'an. Dios fiija'ap.
3 Per di'ibuts uj situy tuy'ajtun nnijawua (pun
ojtsudsa du'un muduts nnini'x ngubajkuts
o kyaj, fija'abu Dios) 4 ko jam tsajpOtmts
nmudooy di'ibu kyaj pén tmuwinma'afibyaaty
o0 figutikyuty yajnigajxut. 5 Mbaaduts uj
njamuj njapaade mudue tyaads, per Kkyajtsu
due'un nduna'afi; mujpaadupts mut éxtumts
nya''ayow nya''ama'aduty. 6 Kooxyupts 4j
nmujuya'ail  nbaaduya'afi, kyajxysbu taadu
lyokuwinma'afiuty; Oyxyubu du'un kots nmuyj
nbaadsu, yu'uts nmadyakypy di'ibu tuy'ajtun.

7 Nugoo 'yokmuj'ajnu di'ibuts n'ijx. Paadyu
Dios dyajkutiky es ja mujku'ugopk, ja Satanas,
xya"ayowut mut tu'uge pujkune mukpu kudiibuts
yj nnaybyujta'agudut muj kujxm. 8 Tuguk Okuts
nja"amdooy njabujktsooy ja Nindsun'ajtum
esxyupts xytyukniwa'adsys tyadu pujkuan.
9 Per yu'm Xxy'adsooyuts: “Yu nmay'ajtunuts
ya's mdukmumada'agudubu tade pujkun. Ko
mij mya"ayow mya'"ama'aduty, vya'ijjxp ko
gjtse de'un di'ilbs mmooyusp ja mujaa.” Es
mut Kkots du'sn Xy'anmaay ja Nindsun'ajtum,
mbaaduts ndukmuj ndukpaadu kots nya"ayow
nya''ama'aduty, mut ko du'un ya'ixy ja Jesukristu
myuk'ajtun. 10 Paaty jotkujkuts nnayjyawuty
Oyuats nya''ayow nya'ama'aduty, Oyuts Xyjani'o'o
xyjaniyaxubuduts, Oyuts Xyjapajudijtpuds, es

Oyuts Xxya''ayowduts mut ja ayo'on jotmay
mut yu'ugysjxmue Jesukristu. Mut ko Oyuts
njaya'ayow'ajt njaya"ama'at'ajtpu, Jesukristuts
Xymyujaameepy.

Paabla tmumay tmudajy ja mubujkputujk di'ibu
Korintw

11 Nugoots tu nloku'aty kodsu du'un tu
nnaymyujpyjta'agyaty, per miidsuedys du'sn
ta xytyuktunde agwanua. Mut ko miidsudyu
due'sn te mjapaadudu Xyajmujpudsamuduts,
pes pun miits m'ijxkijxyudubu tadu di'ibu
'vandijtup apOstula kopkuty mut uj, m'ixtup ko
ni wi'ix tsoo yu'wjuty waanu oy tmudunds ja
Dios es kudiinum wuj. 12 Pes kots n'ijty mut
miidsuty, nya'ijxuts kots njantsy'apostuluty, ja'a
ko mut ja ma'xtujkunuts nduufi kanak naxu
Ijxwa'smun, muyj'ajtun es di'itbu ja'ay du'uiiu
muut wys'smudya'aydyus. 13 Du'ufiumts uj miits
nbudujkudu éxtumts nbudujkuds ja mubujkputujk
di'ibu wiink tsoo naymyujkudup; di'ibu du'un
tu'uk muut tyugatsy, ja'a du'sn mut ko miits kyaj
ti pudejkan xymyooydys. Du'un xy'oknama'xtut
pun ta nmudugoydys mut ko kyaj tu n'amdowds.

14 Tydmuts njujp'ixy es nujx ngu'ixa'andu
myuduguk okps, es kyaj n'adsipa'ands. Kyajts
nbajudity di'ibu miits mmudajt mjaygyajptup,
miidsudys dun ke'sm n'sxtaaydyup; pes vyu
u'unkteedyuty yu's dun patedup t'uxta'aydyut
es t'ixtudu 'yu'unk 'yuna'kuty, es kyaj yu'ujuty
ja u'unk una'k di'ibu 'yixtup ja tyaak tyeedyuty.
15 Mut tu'uge oyjyot nyajtunuduts tugekyu
di'ibuts nmudajtypy, es mut tugékyuts ja nmujaa

nbudékudut miidsuty. ¢Tii  Xytsyojktupts
miidsuty waane pun nduk'ijxtup miidsuty ko
njantsytsyoktu byeen?

16 Ni na'a ti tu nga"amdowdus mududse ngu'um
gastu, oy jyadu'unuty, taa di'ibu junandup: “Tyadu
Paablu byeen pye'typyuty es tu xylyoku'ijxum,
es oytyim wi'ixuty tuw yu's dyajpudsémy ja
meefi es tgastu'aty.” 17 sPer wi'ix tsoots tu
nyajpudsémy ja mmeefl? ;Tii mut ja di'ibuts ngajx
extumdsu ngudsnaabys? 18 Kots nduknipejky
ja Tita es nujx mgu'ixudw, ngejxyats yu's mut
jatu'ugu nmagu 'uk'ajtum. ¢Tii yajpadseemds ma
miidsuty oynu'snunu gyanaratyus? Kyaj, ¢kuadii?
Nmudajttapts ti'igys jot winma'an. Ti'igyuts
oytyiity ndundu.

19 ;Tii mjundndup miidsuty ko mudu tyadu
neky, ja'ats ndiimpy es nnayyajwu'sma'afiadyuts
yajxOn mut miidsa? Kyaj dyw'snuty! Di'ibuts
tu nmadya'aky, du'snuts njuna'ail  éxtumu
Jesukrista kyudwenaabya es Dios testiigs.
Mugu'ugituty, tugekys di'ibuts ndiimpy, ja'a du'un
es Xyajmujwiin xyajkajaajudut ja mmubujkuanuty.
20 Mut ko nja'abuts ko nujx ngu'ixtu, wa'anu da
nga'okpatnut éxtumts uj ndseky, es nandus'un
miidsuty Kyajts Xypyaattat éxtumts miits
Xyjapaada'anda. Njujpja'abuts ko Kyuxu'ugut ja
tsip, nayii'o'o nayfiiyaxuk, ake, joramayw, pi'ts
uy pi'ts kajxy, naybyat'jx nayjysnak'ijxun, muj
patun. 21 Jujpja'apts kots NyX ngu'ixts, yu nDiosuts
xytyukjawuapts di'ibuts a] ndsoydyu un'atup, es
kots miits nimay nniju'sy nniya'axtut ko miits
ta mbekytyunda es kyajnum Xymyastu'uttu

ja axuk'ajtun, ja mu'induunk es ja ka'oybyu
winma'afi di'ibs mbaduundup.

13

Kajxwijun esu kajxpo'xun

ITyaadu du'un ja myuduguk okpu ngu'ixa'andu.
Pun jaa di'ibu w'snun tyuda'aga'afi, koonum
tsyékyuty majtsk o tuguuk di'itbu hikajxpattup,
éxtum jyuna'afl ja Diosu jyaaybyajtun. 2 Ko ja
myumajtsk okpu ngu'ixts, ndukjaygyujkuduts
di'tba  naty  pekytyuundup, es tyam
n'aktukjaygyukuduts yu'ujuty esa wiinkputy. Kots
n'akninujxtut jatugok, kyajts nnakyhima'Xtut,
3 es du'un nduk'ixtut ko wujts ngudunaapy ja
Jesukristu. Pes jaygyukudu ko yu Jesukristu, kyaj
yu's ya''ayow ya'"ama'aduaty, muk'ajtuna du'un
situy myudajtypy di'iba yajtiimpy ma miidsuty.
4 Tuy'ajtunu's ko 'ye'ky kruuzkujxm éxtumu
ya''ayow ya'ama'atpun, per tyam jiky'ajtp mut ja
Diosu myuk'ajtun. Es nandu'unuts uj n'ity ya''ayow
ya''ama'at es ti'igya mut ja Kristu njiky'attuduts, es
Dios myuk'ajtungyujxmuts miits nbudékudut.

> Naywyinma'afi'ixude miidsuty kua'sm, es
xy'ixtut pun mmubujktup ja Jesukristu. ¢Tii kyaj
xypyuktae kwentu ko Jesukristu 'yity ma miidsuty
pun mjantsymysbujktup? 6 Ndukmu'awdajtupts
es miits xyhijdwuadut kots w nmuduinl ja
Nindsun'ajtum. 7 Kajxtakputs es mjiky'attut
yajxon. Kyaj yu'ujuty esuts uj miits xyajwu'umdut
oy, ja'a du'un es oy m'ittut mudu Dios, oy
jyakuxe'eky kyaj 'yoyuty di'ibuts nduun ngajx
ma miidsuty. 8 Kyajts mbaat ndsiptufi mut

ja tuy'ajtun, yu'wdse de'un je'eys mbaat ndufii
ja tuy'ajtun. 9 Xonddkputs ko miits m'oy'at
mmuk'attu, Oyuts uj nya''ayow nya'"ama'aduty;
es akkajxtakputs es m'ittut éxtumu Dios ttseky.
10 Paaty maanum ngaku'ixts, nja'aysts ma
tyade neky es miits mnayjysjwijtsumbitudut
ku'umuty, es kyaj jyatyimtsékyuty es uj miits
ndukkumudowdut kots &) nnujxut; muat ko ja
Nindsun'ajtumts tu Xymyo'oy yu kutujkun es myuyj
wiin kyajaat ja mmubujkunuty, es kyaj esuts miits
nyajkutugdydyut.

Mugu'ugituty, mats ngajxtaaynu,
ndukmudsojktup es mjiky'attut agujk jotkujk.
Bxta'aydys di'ibu myajws'smudup wa'ats ma
ja mjiky'ajtun. Nayyajjotkujkudu es jyiky'attu
ti'igys agujk jotkujk. Pun mduundubu du'un,
netu Dios, di'ibu yajkypy ja tsojkun esu agujk'ajt
jotkujk'ajtun, 'yitut ma miidsaty. 12 Naymyats
naymyundnude nixim niyam Jesukristukyujxm.
13 MayDi6suk du'un jywna'ande nidugekyu
nmumubujkpu'ajtum.

14 Wa'anu Nindsun'ajtam Jesukristu
mgunu'xudu es ja Dios mmo'oyudu tsyojkun esu
Espirita Sante mmut'itudu nidugekyu miidsuty.

